

BAB JUAL BELI (AL-BAI`)





Fasal keenam mengenai jual beli (al-Bai`), ia mengandungi 25 

masalah:





1. Ja`fari: Wajib menyebut jenis pada barang yang tidak ada



    semasa jual beli.  Jika ia berkata: "Aku jualkan kepada anda



    apa yang ada di dalam gengamanku" atau apa yang ada di dalam



    peti atau apa yang ada di Basrah, tanpa menyebut jenis barang



    tersebut maka ianya tidak sah.





    Abu Hanifah:  Ianya sah.9  Oleh itu ianya  menyalahi larangan



    Nabi s.`a.w.  mengenai  jualan  yang  membawa  kepada  gharar



    (penipuan).9







2. Ja`fari: Pembeli apabila ia melihat apa yang disifat dan



    disyaratkan (olehnya) tidak ada pilihan (khiyar) baginya.





    Syafi`i:  Baginya pilihan.9  Oleh itu  ianya  menyalahi  akal



    kerana jualan adalah masyhur di sisinya dan syarat yang



    ditetapkannya telah didapati.  Lantaran itu apakah pengertian



    bagi menetapkan pilihan (khiyar)?  Jika ianya sah, maka ianya



    juga sabit di dalam penjualan semasa.







3.  Ja`fari: Sabitnya khiyar di antara penjual dan pembeli selama

    berada di majlis.





    Abu Hanifah dan Malik:  Tidak ada khiyar di sini.9   Lantaran



    itu kedua-duanya menyalahi  sabda Nabi s.`a.w.:  "Penjual dan



    pembeli, setiap seorang daripada mereka mempunyai pilihan



    (khiyar) selama kedua-duanya tidak berpisah".9







4.  Ja`fari: Harus khiyar syarat menurut apa yang disepakati oleh



    mereka berdua.





    Malik: Harus menurut keperluan. Oleh itu ianya harus pada



    kain selama satu hari atau dua hari sahaja.  Adapun barang



    yang tidak rosak harus selama satu bulan atau dua bulan.





    Abu Hanifah dan Syafi`i: Tidak boleh melebihi tiga hari.9





	Oleh itu mereka menyalahi firman Allah S.W.T. di dalam Surah 

al-Baqarah 2:275  "Allah telah menghalalkan jual beli (al-Bai`)". 



Dan mereka juga menyalahi sabda Nabi s.`a.w.: "Orang-orang mukmin 

(hendaklah) menurut syarat-syarat (yang ditetapkan oleh) 

mereka".9







5. Ja`fari: Harus ia menjual sesuatu dan mengenakan syarat yang



    masyhur pada masa itu.



    Abu Hanifah dan Syafi`i: Ianya adalah tidak sah.9  Oleh itu



    mereka berdua menyalahi firman Allah S.W.T. dan sabda Nabi



    s.`a.w. yang terdahulu.







6.  Ja`fari:  Apabila penjual  dan pembeli  melakukan  urusan di



    waktu siang dan disyaratkan khiyar sehingga malam, maka ianya



    selesai apabila masuknya malam.  Dan jika mereka berdua



    mengadakan  `aqd  di waktu   malam  kemudian  mensyaratkannya



    sehingga siang, maka ianya selesai apabila naiknya fajar



    kedua.





    Abu Hanifah: Sekiranya jual beli dilakukan pada siang hari,



    maka ianya sebagiamana kami telah menjelaskannya dan sekira�

    nya ianya dilakukan pada waktu malam, maka ianya tidak sele�

    sai dengan datangnya siang.  Malah ianya boleh diteruskan



    sehingga jatuhnya matahari.  Dan sekiranya dia berkata se�

    hingga matahari gelincir, atau sehingga waktu `Asr, maka



    ianya bersambung sehingga malam.





	Oleh itu ianya menyalahi akal kerana syarat berlaku sehingga 

siang hari, maka ia menyamai  malam tanpa perbezaan.9   Dan ianya

 

menyalahi sabda Nabi s.`a.w.: "Orang-orang mukmin (hendaklah)

 menurut syarat-syarat (yang ditetapkan oleh) mereka".





7. Ja`fari: Harus mensyaratkan khiyar kepada ajnabi (orang 



    asing).





    Abu  Hanifah:  Khiyar  adalah  bersyarikat  di antaranya  dan



    ajnabi.9  Oleh itu ianya menyalahi akal kerana syarat mengan-



    dungi ajnabi.  Justeru itu mensabitkan hak ke atas orang yang



    mengenakan syarat ke atas orang lain adalah tertolak.







8. Ja`fari: "Penipuan" dengan perkara yang tidak menjadi kebia�

    saan seumpamanya adalah sabit kepada orang yang tertipu.





    Abu Hanifah  dan  Syafi`i:  Tidak sabit.9   Oleh  itu  mereka



    berdua menyalahi sabda Nabi s.`a.w. yang melarang dari mengu�

    rus barang yang sedang diangkut.  Maka sesiapa yang melaku�

    kannya  maka  bagi  pemiliknya  khiyar  apabila  ia  memasuki



    kedai.9





9. Ja`fari: Harga-harga ditentukan apabila ia menjual dengan



    beberapa dirham kemudian ia mensyaratkan penentuan harga,



    maka ianya harus.





    Abu Hanifah: Tidak harus ditentukan dan ia hendaklah dibayar



    selain daripadanya.9



	Oleh itu ianya menyalahi akal kerana jual beli berlaku ke 

atas perkara tertentu.  Dan sebarang perpindahan kepada selain 

daripadanya adalah melampua dan pertukaran berlaku tanpa kered�

haan pemilik ianya sepertilah rampasan dan permusuhan.  Justeru 

itu tidak ada perbezaan di antara barang yang telah ditetapkan 

harga dan tanpa harga.





	Sekiranya ia menggantikannya dengan kain tertentu dan memba�

yar seumpamanya maka ia wajib menerimanya.  Dan ianya menyalahi 

firman Allah S.W.T. Surah al-Nisa' 4:29  "Janganlah  kamu  saling 



memakan harta sesamamu dengan jalan yang batil, kecuali dengan 

jalan perniagaan yang berlaku dengan suka sama suka".







10. Ja`fari: Harus menjual gandum (hantah) di tangkalnya.





    Syafi`i: Tidak harus. Begitu juga dengan kelapa di dalam



    kulitnya yang hijau.9  Oleh itu ianya menyalahi firman Allah



    S.W.T.  Surah al-Baqarah 2:275  "Allah menghalalkan jual beli



    dan mengharamkan riba".  Dan ianya juga menyalahi  sabda Nabi



    s.`a.w. bahawa beliau melarang penjualan anggor sehingga



    ianya masak, bijian sehingga ianya benar-benar matang dari



    tangkal sehingga menjadi putih.9

11. Ja`fari:  Tasriah9  membawa  kepada tadlis.9  Oleh itu  sabit



    baginya  pilihan  (khiyar)  di  antara  pemulangan balik atau



    terus memegangnya.





    Abu Hanifah:  Tidak  ada  pilihan  baginya.9   Oleh itu ianya



    menyalahi sabada Nabi s.`a.w. "Sesiapa yang membeli seekor



    kambing secara misratan  (membiarkan susu tidak  diperah beb-



    erapa  hari)  hendaklah  dilakukan  secara  pilihan  (khiyar)



    selama tiga hari. Jika ia mahu, ia boleh memilikinya dan



    sebaliknya ia memulangkannya dengan segantang tamar umpama�

    nya".9   Dan  sabdanya s.`a.w.  lagi  "Sesiapa  yang  membeli



    secara borong, maka hendaklah ia melakukan khiyar selama tiga



    hari. Sekiranya ia mahu, maka ia boleh mengembalikannya ber- 



    sama barang seumpamanya atau seumpama susunya dengan



    gandum".9







12. Ja`fari:  Apabila "barang" yang  dibeli itu  membesar (nama)



    selepas jual beli dilakukan kemudian terdapat keaiban yang



    terdahulu, maka pembeli boleh mengembalikannya tetapi bukan



    "hasilnya" selepas itu.

    Malik:  Dikembalikan anak bersama  ibunya tetapi buah (thama-



    rah) tidak dikembalikan.





    Abu Hanifah: Tidak boleh dikembalikan barang tersebut selepas



    berlaku keaiban.9  Lantaran itu kedua-duanya menyalahi sabda



    Nabi  s.`a.w.  "al-Kharaj (hasil)  adalah  dengan  jaminan".9



    Oleh itu beliau s.`a.w. tidak membezakan di antara usaha



    (al-Kasb), anak (al-Walad) dan buah (al-Thamarah).







13. Ja`fari: Pembeli kepada haiwan yang hamil, apabila ia menda�

    pati keaiban yang terdahulu daripada aqad, ia boleh memulang�

    kannya dan memulangkan anaknya.





    Syafi`i:  Tidak dikembalikan.9   Oleh itu  ianya bertentangan



    dengan syarak kerana pemulangan adalah untuk semua perkara



    dan "penghamilan" adalah tidak terkecuali daripadanya.



    Lantaran itu ianya wajib dikembalikannya seperti sebahagian



    daripada barang pembelian.







14. Ja`fari:  Apabila pembeli melakukan persetubuhan dengan seo�

    rang hamba (jariyah),  kemudian ia mendapati  keaiban padanya



    ia tidak boleh mengembalikannya tetapi ia berhak bayaran



    ganti rugi.





    Syafi`i: Ia boleh dikembalikan dan tidak dikenakan ke atasnya

    (pembeli)  sesuatu  sekiranya  ia (jariyah)  seorang  janda.9



    Lantaran itu ianya menyalahi ijmak para sahabat yang terbaha�

    gi kepada dua bahagian:



	Sebahagian sahabat berpendapat: Ianya tidak boleh dikembali�

kan.



	Sebahagian lain: Ianya boleh dikembalikan tetapi diwajibkan 

pembayaran maharnya.9   Oleh itu "pemulangan kembali" adalah pen- 



dapat ketiga.  Dan ianya mencarikkan ijmak.







15. Ja`fari: Hamba tidak boleh memiliki sesuatupun kerana milik�

    nya adalah untuk tuannya (maulahu).





    Syafi`i: Ia memiliki apa yang dimiliki oleh tuannya.





    Malik: Ia boleh memiliki apa yang tidak dimiliki oleh tuan�

    nya.9





	Lantaran itu kedua-duanya menyalahi firman Allah S.W.T. 

Surah al-Nahl  16:57  "Allah membuat  perumpamaan  dengan seorang 



hamba sahaya yang dimiliki yang tidak dapat bertindak terhadap 

sesuatupun".  Dan firmanNya lagi Surah al-Rum 30:28  "Dia membuat 



perumpamaan untuk kamu dari dirimu sendiri.  Adakah di antara 

hamba sahaya yang dimiliki oleh tangan kananmu, sekutu bagimu dalam (memiliki) rezeki yang telah kami berikan kepadamu; maka 

kamu sama dengan mereka dalam (hak mempergunakan) rezeki itu, 

kamu takut kepada mereka sebagaimana kamu takut kepada dirimu 

sendiri?".







17. Ja`fari:  Dua orang  pembeli apabila  membeli  seorang hamba



    secara syarikat.  Kemudian salah seorang daripadanya telah



    menghilangkan diri sebelum penerimaan hamba tersebut dan



    sebelum pembayaran harga, maka bagi yang hadir menerima



    bahagiannya yang tertentu dan memberi harga bahagiannya.



    Tetapi ia harus membayar semua harga; separuh untuknya dan



    separuh lagi untuk rakan kongsinya.  Dan apabila ia melaku�

    kannya bererti bahagian rakan kongsinya telah luput (kerana



    ia telah membayar semuanya) dan ia tidak perlu merujuk kepa�

    danya lagi tentang pembayaran tersebut.





    Abu Hanifah: Pembeli yang hadir tidak boleh menerima baha�

    giannya secara berasingan.  Dan apabila disepakati harganya,



    maka ia boleh menerima (semua) hamba.  Dan apabila yang



    menghilangkan diri (Ghaib) itu datang, maka yang hadir mesti-



    lah merujukkan kepadanya tentang pembayarannya.9  





	Oleh itu Abu Hanifah di dalam ketiga-tiga masalah tersebut 

telah menyalahi kaedah-kaedah ilmu fiqh di kalangan ummat ini 

kerana pemilik berhak melakukan pengurusan terhadap hak miliknya 

dan menerimanya daripada orang lain.  Dan apabila ia melakukan 

tabarru` dengan membayar bahagian rakannya yang telah menghilang-

kan diri (Ghaib),  ia tidak boleh menerima  hak orang yang ghaib. 



Kerana penguasaan ke atas harta orang lain tanpa keizinannya 

adalah ditegah oleh akal sebagaimana ia membayar hutang seseorang 

tanpa keizinannya.   Oleh itu ia telah melakukan  tabarru` dengan 



pembayaran tersebut.  Lantaran itu bagaimana ia merujuk pembaya�

ran tersebut kepadanya.







18. Ja`fari:  Pembelian yang fasid tidak dimiliki  dengan peneri-



    maan.  Dan tidak terlaksana pembebasannya jika ia seorang



    hamba lelaki atau perempuan.  Dan tidak sah dilakukannya sama



    ada secara jualan, pemberian (Hibah) atau selain daripada



    kedua-duanya.





    Abu Hanifah: Boleh dimiliki dengan penerimaan dan sah pengu�

    rusan  mengenainya.9  Oleh itu  ianya menyalahi  firman Allah



    S.W.T. Surah al-Nisa' 4:29  "Wahai orang-orang  yang beriman,



    janganlah kamu saling memakan harta sesamamu dengan jalan



    yang batil, kecuali dengan jalan perniagaan yang berlaku



    dengan suka sama suka di antara kamu".  Lantaran itu Dia



    telah melarang  memakan harta  secara batil  dan fasid,  maka



    bagaimana ia boleh memilikinya dengan cara tersebut?







19. Ja`fari: Harus penjualan ulat sutera, lebah yang dapat dili�

    hat apabila ia menahannya selepas penyaksian sekira-kira



    tidak membolehkannya terbang.

    Abu  Hanifah:  Tidak  harus  penjualannya.9   Oleh itu  ianya



    menyalahi akal kerana ianya adalah harta yang boleh diman�

    faatkannya, diketahui umum, mampu untuk menerimanya.  Lanta�

    ran itu sah penjualan ke atasnya sepertilah perkara lain.



    Dan ianya menyalahi firmanNya  Surah al-Baqarah 2:275  "Allah



    menghalalkan penjualan".







20. Ja`fari: Tidak harus bagi seorang muslim menjual dan membeli



    arak (al-Khamr) secara langsung atau  secara mewakilkan orang



    kafir dhimmi.





    Abu Hanifah: Harus ia mewakilkan kafir dhimmi di dalam penju-



    alan dan pembelian arak.9  





	Oleh itu ianya menyalahi firman Allah S.W.T. Surah al-Maidah 



5:90 "Sesungguhnya (meminum) arak, berjudi, (berkorban untuk) 

berhala, mengundi nasib dengan panah,  adalah perbuatan keji ter-



masuk  perbuatan syaitan.  Maka jauhilah  perbuatan-perbuatan itu 



agar kamu mendapat keberuntungan".  Dan ianya menyalahi sabda 

Nabi s.`a.w. "Sebarang perniagaan arak adalah diharamkan".  Dan 

sabdanya s.`a.w. "Apa yang diharamkan meminumnya, maka diharamkan 

juga penjualannya".9  Jibra`il berkata kepada Nabi s.`a.w. "Wahai 



Muhammad s.`a.w.,  sesungguhnya Allah melaknati  arak (al-Khamr), 



patinya, penuangnya, pembawanya, apa yang membawa kepadanya, 

peminumnya, penjualnya, pembelinya dan pelayannya".9





21. Ja`fari: Seorang kafir tidak sah membeli seorang muslim. Oleh



    itu `aqadnya adalah batal.





    Abu Hanifah:  Ianya sah.9   Oleh itu  ianya  menyalahi firman



    Allah S.W.T. Surah al-Nisa' 4:141 "Dan Allah sekali-kali



    tidak akan memberi jalan kepada orang-orang kafir untuk



    memusnahkan orang-orang yang beriman".







22. Ja`fari:  Harus melakukan  penjualan atau  pembelian ke atas



    perkara yang tidak wujud (dimasa penjualan), apabila umum



    kewujudannya pada masa penerimaannya.





    Abu Hanifah: Tidak harus melainkan jenisnya wujud pada masa



    `aqad, tempat  dan suasana.9  Oleh  itu ianya  menyalahi umum



    firmanNya  Surah al-Baqarah  2:275  "Allah  menghalalkan jual



    beli". Dan sabda Nabi s.`a.w. "Sesiapa yang menjual tamar



    (yang tidak ada pada masa `aqad) maka hendaklah ia menentukan



    berat timbangan tertentu dan ajal tertentu".9







23. Ja`fari:  Apabila ia mensyaratkan secara tangguh, maka ianya



    mestilah maklum.  Oleh itu ianya tidak harus sehingga kepada

    musim menuai.





    Malik: Harus.9  Oleh  itu ianya menyalahi  sabda Nabi s.`a.w.



    "Ajal yang tertentu".9





    Ibn `Abbas berkata: Rasulullah s.`a.w. bersabda: "Janganlah



    melakukan jual beli (menangguhkannya) sehingga musim menuai,



    tetapi (lakukanlah) pada bulan tertentu".







24. Ja`fari: al-Iqalah bukanlah jualan.





    Malik: Jualan semata-mata.





    Abu  Hanifah:  Ianya fasakh9  pada hak  kedua-dua  orang yang



    melakukan `aqad.  Ianya merupakan penjualan pada hak orang



    yang selain  daripadanya.9  Oleh itu  kedua-duanya  menyalahi



    sabda Nabi s.`a.w. "Sesiapa yang melakukan al-Iqalah di dalam



    hal keadaan sesat,  nescaya Allah akan melakukan al-Iqalah ke



    atas  dirinya".9  Kerana  sekiranya  ianya  merupakan  jualan



    (bai`an)  maka  ianya  wajib  ke atas  kedua-duanya  sama ada



    kekurangan harga atau bertambahnya, tangguh atau segera dan



    perkara sedemikian tidak ada pada al-Iqalah secara ijmak.



	Jika ianya merupakan jualan, ianya tidak sah di dalam pener�

imaan kerana jualan padanya tidak sah sebelum penerimaannya. 

Kerana ijmak berlaku jika ia menjual dua orang hamba lelaki. Dan 

salah seorang daripadanya  meninggal dunia,  maka al-Iqalah  pada 



masa itu adalah sah.  Tetapi jika ianya terbatal adalah kerana

 terbatalnya penjualan orang yang mati.







25. Ja`fari:  Sekiranya seseorang itu  menyalahi penjual tentang



    kenaikan atau penurunan harganya, ia tidak boleh dihalang.





    Malik: Ia boleh dihalang sama ada menjualnya dengan harga



    pasaran atau menarik diri.9





	Oleh itu ianya menyalahi akal kerana ia adalah pemilik.  

Maka ia boleh menjual apa yang dikehendaki.  Dan ia juga menya�

lahi firman  Allah S.W.T.  Surah al-Nisa'  4:29  "Kecuali  dengan 



jalan perniagaan yang berlaku suka sama suka di antara kamu".  

Dan sabda Nabi s.`a.w. yang melarang kenaikan harga.9



























BAB PENAHANAN (AL-HIJR)



Fasal ketujuh mengenai penahanan (al-Hijr) dan kaitannya.  Ianya 



mengandungi 29 masalah:





1. Ja`fari: Penerimaan yang berterusan bukanlah syarat di dalam



    gadaian (al-Rahn).





    Abu Hanifah: Ianya menjadi syarat.9  Oleh itu ianya menyalahi



    sabda Nabi s.`a.w. "(Binatang) gadaian itu boleh diperah



    susunya dan boleh ditunggangi".9  Ianya bukanlah  untuk orang



    yang memegang gadai secara ijmak, malah ianya bagi orang yang



    menggadainya.







2. Ja`fari: Apabila dilakukan gadaian kepada orang yang adil,



    maka penjualannya itu mestilah dengan harga seumpamanya



    secara langsung dengan mata wang negeri di mana izin itu



    dilakukan.





    Abu Hanifah: Ia harus menjualnya dengan harga kurang dari



    harga asal dan secara ansuran sehingga ia berkata: Jika ia



    mewakilkannya untuk menjual hartanya menyamai seratus ribu



    dirham, maka ia menjualnya dengan satu dirham secara ansuran



    selama tiga puluh tahun, maka adalah harus.9





	Oleh itu ianya menyalahi akal kerana ianya membawa kemudara�tan kepada orang lain.  Dan ianya menyalahi sabda Nabi s.`a.w. 

"Tidak bahaya dan membahayakan di dalam Islam".9







3. Ja`fari: Gadaian tidak dijamin selama berada di tangan orang



    yang memegang gadaian (al-Murtahin).





    Abu Hanifah: Ianya dijamin.9  Oleh itu ianya  menyalahi sabda



    Nabi s.`a.w. "Orang yang melakukan gadaian itu janganlah ia



    membebankan orang yang menerima gadaian, kerana untungnya



    adalah untuknya sementara risikonya di atasnya".9  Dan sabda-



    nya s.`a.w. "Hasil adalah dengan jaminan".  Dan hasilnya



    (kharaj) adalah bagi orang yang menggadai secara ijmak.







4. Ja`fari: Manfaat gadaian adalah bagi orang yang menggadai



    seperti rumah kediaman umpamanya, perkhidmatan hamba, menaiki



    kenderaan, tanaman, buah, bulu, anak dan susu.





    Abu Hanifah: Manfaat gadaian yang berterusan tidak dimiliki



    oleh orang yang menggadai dan orang yang memegang gadai.  Dan



    pertambahan yang terpisah termasuk  di dalam gadaian.





    Malik: Anak adalah termasuk, tetapi buah tidak termasuk



    kerana anak dinisbahkan kepada asal dan ianya berbeza dengan    buah.9





	Lantaran itu kedua-duanya menyalahi akal kerana ia melarang 

membekukan manfaat yang harus.  Dan ianya menyalahi sabda Nabi 

s.`a.w. "Gadain itu boleh diperah susunya di tunggangi" dan 

sabdanya s.`a.w. "baginya keuntungannya dan di atasnyalah risiko�

nya".







5.  Ja`fari:  Harus mendengar  keterangan orang  yang  berada di



    dalam kesusahan.





    Malik: Tidak harus.  Sekalipun saksi-saksi terdiri dari orang



    yang  bijak pandai.9   Oleh  itu  ianya  menyalahi  firmanNya



    S.W.T. Surah al-Baqarah 2:280 "Dan jika (orang berhutang itu)



    dalam kesukaran, maka berilah tangguh sampai dia berkelapan�

    gan".  Sesungguhnya seseorang itu dikira berada di dalam



    kesusahan adalah dengan penyaksian sepertilah hak-hak yang



    lain.







6. Ja`fari: Apabila sabit kesusahannya, hakim memberi hukuman



    dengan segera dan melepaskannya.





    Abu Hanifah:  Dipaksa  selama  dua  bulan.9  Oleh  itu  ianya



    menyalahi firmanNya  Surah al-Baqarah  2:20 "Dan  jika (orang



    berhutang itu) dalam kesukaran, maka berilah tangguh sampai

    dia berkelapangan".







7.  Ja`fari: Apabila sabit kesusahannya, maka wajiblah ditinggal�

    kannya dan tidak harus bagi orang-orang yang memberi pinjaman



    di kala itu mendesaknya (untuk membayar hutangnya).





    Abu Hanifah: Harus mereka mendesaknya, berjalan bersamanya



    dan tidak  boleh menghalangnya dari  melakukan sebarang usaha



    (al-takassub).  Dan apabila ia pulang  ke rumahnya dan membe-



    narkan mereka memasuki rumahnya, maka mereka bolehlah mema�

    sukinya.  Sebaliknya jika ia tidak membenarkan mereka mema�

    sukinya, mereka boleh menegahnya dari memasuki rumahnya dan



    mereka bermalam bersama-samanya di luar rumah.







	Oleh itu ia menyalahi firmanNya  Surah al-Baqarah  2:28 "Dan 



jika (orang yang berhutang itu) dalam kesukaran, maka berilah 

tangguh sampai dia kelepangan".  Dan ianya menyalahi sabda Nabi 

s.`a.w. "Ambillah apa yang kamu dapati. Dan itu sahajalah apa 

yang kamu boleh melakukannya".9







8. Ja`fari: Ketumbuhan bulu adalah petanda baligh pada orang



    Islam dan Musyrikin.





    Abu Hanifah: Kedua-duanya tidak menjadi petanda baligh.



    Syafi`i: Ianya menjadi petanda kepada Musyrikin sahaja.9





	Lantaran itu kedua-duanya menyalahi akal kerana Sa`d bin 

Mu`az telah menghukum Bani Quraizah dengan membunuh pejuang-

pejuang mereka, dan menawan kanak-kanak mereka dan memerintahkan 

pendedahan pemimpin mereka.  Maka sesiapa yang tumbuh bulunya, 

maka ia adalah dari kalangan pejuang-pejuang mereka. Dan sesiapa 

yang belum tumbuh bulunya, maka ia adalah kanak-kanak.  Maka Nabi 

s.`a.w. membenarkannya.9







9.  Ja`fari:  Apabila seorang  yang  tidak  cerdik  sampai umur,



    hartanya tidak dikembalikan kepadanya sekalipun umurnya



    meningkat.





    Abu Hanifah: Apabila mencapai umur dua puluh lima tahun,



    hartanya tidak boleh ditahan lagi.  Malah sekiranya ia menja�

    lankan pengurusan jual beli dan iqrar ke atas  hartanya sebe-



    lum sampai dua puluh lima tahun, maka ianya adalah sah.9





	Lantaran itu ianya menyalahi firman Allah S.W.T. Surah al-

Nisa' 4:6 "Jika menurut pendapatmu mereka telah cerdas (pandai 

memelihara harta), maka serahlah kepada  mereka harta-harta mere-



ka".  Dan firmanNya S.W.T. Surah al-Nisa' 4:5 "Dan janganlah kamu 



serahkan kepada orang-orang belum sempurna akalnya harta mereka". 

Kemudian apakah dorongan penentuan penyerahan harta apabila 

umurnya cukup dua puluh lima tahun?







10. Ja`fari:  Apabila  wanita  (yang ditahan  hartanya) mencapai



    tahap kecerdikannya, hartanya mestilah dikembalikan kepadanya



    sekalipun ia tidak mempunyai suami.  Dan sekiranya ia mempun�

    yai suami, maka suaminya tidak dapat menghalangnya dari



    pengurusan hartanya.





    Malik: Sekiranya ia tidak mempunyai suami, maka hartanya



    tidak dikembalikan kepadanya.  Dan sekiranya ia mempunyai



    suami, maka hartanya dikembalikan kepadanya. Tetapi ia tidak



    harus menjalankan urusannya melainkan dengan izin suami.9





	Oleh itu ianya menyalahi firman Allah S.W.T.  Surah al-Nisa' 



4:6 "Jika menurut pandanganmu mereka telah cerdas (pandai memeli�

hara harta), maka serahlah kepada mereka harta-harta mereka". Dan 

apa yang menghairankan ialah ia (Malik) membenarkannya kepada 

al-Safih orang yang bodoh dan menahan al-Rasyid orang yang cer� dik.







11. Ja`fari:   Kanak-kanak  apabila   mencapai  tahap kecerdikan



    (rasyid), hartanya  dikembalikan kepadanya.  Kemudian sekira-



    nya ia melakukan pembaziran dan membelanjakannya untuk maksi�

    at, maka ianya ditahan semula.





    Abu Hanifah: Ianya tidak ditahan dan pengurusannya berkuat

    kuasa pada hartanya.9





	Oleh itu ianya menyalahi firman Allah S.W.T. Surah al-

Baqarah 2:282 "Jika ia orang yang bodoh atau lemah (sama ada 

kecil ataupun dewasa) atau dia sendiri tidak mampu mengimlakkan�

nya".  Dan  firmanNya  Surah  al-Nisa' 4:5  "Dan  janganlah  kamu 



serahkan kepada orang-orang yang belum sampai akalnya akan 

harta-harta mereka".  Dan firmanNya Surah al-Isra' 17:27 "Sesung-



guhnya pemboros-pemboros itu adalah saudara-saudara syaitan". 

Lantaran itu Dia telah mencela pemboros. Maka wajiblah ianya 

ditahan dari pengurusan hartanya.  Rasulullah s.`a.w. bersabda: 

"Tahanlah tangan-tangan (penguasaan) orang-orang yang bodoh 

kamu".







12. Ja`fari:  Harus melakukan  perdamaian  (al-Sulh)  berdasarkan



    iqrar dan inkar.





    Syafi`i: Tidak boleh dilakukan  berdasarkan inkar.9  Oleh itu



    ianya menyalahi firman Allah S.W.T. Surah al-Nisa' 4:128 "Dan



    perdamaian itu adalah lebih baik".  Dan sabda Nabi s.`a.w.



    "Perdamaian adalah  harus  di kalangan  Muslimin".9  Oleh itu



    ianya adalah umum pada kedua-duanya.







13. Ja`fari:  Dinding (al-Ha'it) adalah  milik berdua.  Dan tidak

    boleh seorang daripadanya memasukkan kayu yang ringan padanya



    melainkan dengan keizinan yang satu lagi.





    Malik:  Harus.9 Oleh itu  ianya menyalahi  sabda Nabi s.`a.w.



    "Tidak halal harta seorang Muslim melainkan dengan kerelaan



    hatinya".







14. Ja`fari:  Tidak wajib  bagi  seorang  rakan kongsi menyahuti



    rakan kongsinya bagi mendirikan dinding umpamanya.





    Syafi`i dan Malik: Wajib dan dipaksa ke atasnya.9 Oleh itu



    kedua-duanya menyalahi akal kerana manusia tidak wajib ke



    atasnya memajukan miliknya atau milik orang.  Di atas dasar



    manakah ia wajib dimajukannya?  Nabi s.`a.w.  bersabda "Orang



    ramai menguasai ke atas harta-harta mereka".9







15. Ja`fari:  Jaminan boleh  memindahkan  hutang  dan orang yang



    dijanjikan itu adalah terlepas dari hutangnya.





    Para imam mazhab empat: Tidak terlepas.





	Oleh itu mereka telah menyalahi sabda Nabi s.`a.w. kepada 

`Ali A.S. manakala beliau menjamin dua dirham untuk si mati dan 

bersabda "Semoga Allah melimpahkan ganjaran yang setimpal. Dan 

pecahkanlah gadaian anda sebagaimana anda pecahkan gadaian sauda�ra lelaki anda".9  Dan ianya menunjukkan  perpindahan hutang dari 



diri seseorang.  Dan beliau bersabda kepada Abi Qatadah manakala 

dia menjamin dua dinar "Kedua-duanya ke atas kepala kamu dan si 

mati terlepas  daripada  kedua-duanya".9  Maka dia menjawab:  Ya. 



Oleh itu ianya menunjukkan diri (dhimmah) yang dijamin.







16. Ja`fari: Jaminan seorang sukarela tidak dapat dirujukkan.





    Malik dan Ahmad: Dikembalikan kepadanya.  Oleh itu kedua-



    duanya menyalahi sabda Nabi s.`a.w. "Si mati telepas daripada



    kedua-duanya (hutang dan jaminan jika dijamin)". Sekiranya



    hutang itu kekal, nescaya tidak ada faedah menjamin si mati.







17. Ja`fari:  Harus  menjamin  harta  upahan  al-Ja`alah  selepas



    melakukannya.





    Syafi`i: Tidak harus.9  Oleh itu ianya menyalahi firman Allah



    S.W.T. Surah Yusuf 12:72  "Dan sesiapa yang dapat mengembali-



    kannya akan memperolehi bahan makanan (seberat) beban unta,



    dan aku menjamin terhadapnya".  Dan sabda Nabi s.`a.w. "Orang



    yang menjamin itu ada orang yang menanggung risiko".9







18. Ja`fari:  Orang yang  mewakilkan (seseorang) boleh  menuntut

    dengan harga yang dijualkan oleh wakilnya.





    Abu Hanifah: Tidak harus. Oleh itu ianya menyalahi akal



    kerana manusia boleh mengambil apa yang dimilikinya dari



    tangan orang lain.  Dan ianya menyalahi sabda Nabi s.`a.w.



    "Manusia berkuasa diatas harta mereka".9







19. Ja`fari:  Penjualan secara wakil hendaklah dilakukan  secara



    tunai dengan mata wang tempatan serta ditetapkan harganya.





    Abu Hanifah: Bukan mesti, malah wakil boleh menjual barangan



    yang menyamai seratus ribu dengan satu dirham sehingga seribu



    tahun.9





	Oleh itu ianya menyalahi akal kerana manusia meredhai pemin�

dahan miliknya dengan ganjaran apabila ganjarannya sama dengan 

miliknya.  Dan ianya menyalahi sabda Nabi  s.`a.w. "Tidak ada 

bahaya dan membahayakan di dalam Islam".9







20. Ja`fari:  Pelepasan wakil  dari  tanggungjawabnya  tidak sah



    tanpa keizinan orang yang mewakilkannya.





    Abu Hanifah: Ianya adalah harus.9 Oleh itu ianya menyalahi



    akal kerana pelepasan diri merupakan satu pengurusan pada



    harta orang lain tanpa izinnya. Lantaran itu ianya adalah

    satu kajian yang batil.  Dan pelepasan diri adalah mengikuti



    milik dan ianya tidak ada pada wakil.





	Dan ianya juga menyalahi firman Allah S.W.T.  Surah al-Nisa' 



4:29 "Wahai orang-orang yang beriman, janganlah kamu saling 

memakan harta sesamamu dengan jalan yang batil, kecuali dengan

 jalan perniagaan yang berlaku dengan suka sama suka".







21. Ja`fari:  Apabila seorang itu  mewakilkan  wakilnya di dalam



    pembelian, maka ia melakukan (pembelian)nya, maka ianya



    berlaku secara langsung  kepada al-Muwakkil orang  yang mewa-



    kilkannya.





    Abu Hanifah: Ianya berlaku  kepada wakil kemudian  kepada al-



    Muwakkil.9  Oleh itu ianya  menyalahi akal  kerana penyertaan



    milik bersama pemiliknya sehingga dihilangkannya oleh sebab



    pemindahan (milik).  Dan sekiranya ia termasuk milik wakil



    nescaya ia memerlukan kepada pemindahannya.

 





22. Ja`fari:  Apabila  seorang  Muslim  mewakilkan seorang kafir



    dhimmi bagi  membeli  arak,  maka  perwakilannya (al-Wakalah)



    adalah  tidak sah.  Dan  sekiranya  orang  kafir dhimmi  tadi



    membelikan juga untuknya maka jual beli itu tidak sah.





    Abu Hanifah: Perwakilan dan penjualannya adalah sah kerana



    seorang Muslim tidak boleh  memiliki arak apabila ia membeli�

    nya sendiri. Tetapi ia boleh memilikinya (arak) dengan pembe�

    lian wakilnya, kafir dhimmi.9





	Oleh itu ianya menyalahi firman Allah S.W.T. Surah al-Maidah 



5:9 "Wahai orang-orang yang beriman, sesungguhnya arak ... adalah 

perbuatan keji termasuk perbuatan syaitan, maka jauhilah perbua�

tan-perbuatan itu".  Iaitu ianya membawa kepada pengharaman 

segala jenis pengurusan  yang berkaitan  dengan arak.   Dan ianya 



menyalahi sabda Nabi s.`a.w. "Sesungguhnya Allah apabila mengha�

ramkan sesuatu, Dia mengharamkan harganya sekali".9  Dan Rasulul-



lah telah melaknati sepuluh perkara mengenai arak di antaranya 

penjualannya.9   Dan  beliau s.`a.w.  tidak membezakan  di antara 



al-Wakil, dan al-Muwakkil.







23. Ja`fari:  Sekiranya al-Muwakkil mewakilkan  wakilnya di dalam



    penjualan yang fasid, maka ia tidak memiliki penjualan yang



    sah.





    Abu Hanifah: Ia memiliki penjualan yang sah.9  Oleh itu ianya



    menyalahi akal  kerana al-Wakalah mengandungi  penjualan yang



    fasid.





	Oleh itu penjualan yang Sahih tidak diwakilkan kepadanya (wakil).   Sebagaimana  ianya tidak  harus menjual  harta ajnabi. 

Begitu juga ia  tidak boleh menjual  harta tersebut  kerana ianya 



asing baginya dan `aqad al-Wakalah tidak dilakukannya.  Dan ianya 



juga menyalahi firman Allah S.W.T.  Surah al-Nisa' 4:29  "Kecuali 



dengan jalan perniagaan yang berlaku dengan suka sama suka di 

antara kamu".







24. Ja`fari: Tidak sah kanak-kanak menjadi wakil.





    Abu Hanifah: Ianya sah apabila ia mengerti apa yang diperka�

    takan  kepadanya.9   Oleh  itu  ianya  menyalahi  sabda  Nabi



    s.`a.w. "Diangkatkan qalam dari tiga: Kanak-kanak sehingga ia



    bermimpi (sampai umur)".9  Pengangkatan qalam bererti perca�

    kapannya tidak membawa kepada hukum.







25. Ja`fari:  Apabila seorang berkata: Aku mempunyai harta lebih



    banyak dari si fulan, maka ianya dikira lebih dari harta si 



    fulan tersebut.





    Syafi`i:  Tidak  dikira  lebih (ziyadah).9   Oleh  itu  ianya 



    menyalahi sabda Nabi s.`a.w. "Pengakuan orang-orang yang 



    berakal mengenai diri mereka sendiri adalah harus".  Oleh itu 



    ia telah mengakui banyak hartanya, maka pengakuannya itu 



    tidak menjadi sia-sia.



26. Ja`fari:  Apabila seseorang berkata:  Di atas  diriku seribu



    dirham dan seribu hamba, maka pentafsiran "seribu" itu diru�

    jukkan kepadanya.





    Abu Hanifah: Pentafsiran "seribu" hendaklah dirujukkan kepa�

    danya sekiranya ianya dikaitkan dengannya tanpa mengguna 



    perkiraan timbangan atau ukuran.  Sekiranya ia dari jenis 



    kedua-duanya,  maka apa yang dikaitkan  dengannya (al-Ma`tuf) 



    menjadi pentafsir seperti dirham.  Oleh itu perkataan "seri�

    bu" itu adalah seribu dirham.9





	Oleh itu ianya menyalahi penggunaan akal, `urf dan bahasa 

kerana mereka mengaitkan (mengatafkan) al-Mukhalif dan al-Mumath�

il tanpa membezakan di antara timbangan dan ukuran dan selain 

daripada kedua-duanya.  Lantaran itu bagaimana ia menyalahi di 

antara keduanya?







27. Ja`fari: Sah pengakuan (iqrar) pesakit kepada pewarisnya.





    Abu Hanifah,  Malik dan  Ahmad:  Tidak  sah.9   Lantaran  itu 



    mereka  menyalahi  firman  Allah S.W.T.  Surah al-Nisa' 4:135 



    "Jadilah kamu orang yang benar-benar penegak keadilan, menja�

    di saksi kerana Allah ke atas dirimu sendiri".  Oleh itu 



    penyaksian ke atas diri sendiri ialah iqrar secara umum.







28. Ja`fari:  Pengakuan (iqrar)  seseorang  yang  membawa  kepada

    hukuman had dan Qisas ke atas dirinya adalah diterima.





    Para imam mazhab empat:  Ianya tidak diterima.9





	Oleh itu mereka menyalahi akal kerana pengakuan orang yang 

berakal diterima tentang dirinya dan bukan tentang orang lain. 

Dan mereka juga menyalahi sabda Nabi s.`a.w. "Pengakuan orang 

yang berakal ke atas diri mereka adalah harus".9  Ini menunjukkan 

bahawa pengakuan mereka ke atas orang lain adalah tidak harus.   

Inikan pula pengakuan hamba tentang hak Allah S.W.T..







29. Ja`fari: Apabila seseorang berkata pada hari Sabtu: Di atasku 



    satu dirham untuk si fulan.  Kemudian pada hari Ahad ia 



    berkata: Di atas diriku satu dirham untuk si fulan, maka apa 



    yang dikira ialah satu dirham.





    Abu Hanifah:  Dua  dirham.9   Oleh itu  ianya  menyalahi akal 



    kerana menurut asalnya seseorang itu adalah Bara`ah dhimmah.

